
Azərbaycan Respublikası Nazirlər Kabinetinin Qərarı

№  404  					     Bakı şəhəri, 3 noyabr 2022-ci il

Azərbaycan Respublikası Nazirlər 
Kabinetinin “Hakimlərə məzuniyyət haq-
qının hesablanması Qaydası”nın təsdiq 
edilməsi haqqında” 2019-cu il 7 dekabr 
tarixli 468 nömrəli Qərarında dəyişiklik 
edilməsi və “Hakimlərə müalicə olunmaq 
üçün pul təminatının verilməsi Qaydası-
nın təsdiq edilməsi barədə” 2001-ci il 27 
avqust tarixli 142 nömrəli Qərarının ləğv 
edilməsi haqqında

“Məhkəmələr və hakimlər haqqında” 
Azərbaycan Respublikasının Qanununda 
dəyişiklik edilməsi barədə” Azərbaycan Res-
publikasının 2022-ci il 29 iyun tarixli 568-VIQD 
nömrəli Qanununun tətbiqi və “Məhkəmələr 
və hakimlər haqqında” Azərbaycan Res-
publikası Qanununun tətbiq edilməsi və 
Məhkəmə islahatlarının həyata keçirilməsinə 
dair tədbirlər barədə” Azərbaycan Respubli-
kası Prezidentinin 1998-ci il 1 dekabr tarixli 
30 nömrəli Fərmanında dəyişiklik edilməsi 
haqqında” Azərbaycan Respublikası Prezi-
dentinin 2022-ci il 29 iyul tarixli 1770 nömrəli 

Fərmanının 2-ci hissəsinin icrasını təmin 
etmək məqsədilə Azərbaycan Respublikası-
nın Nazirlər Kabineti qərara alır:

1. Azərbaycan Respublikası Nazirlər Kabi-
netinin 2019-cu il 7 dekabr tarixli 468 nömrəli 
Qərarı (Azərbaycan Respublikasının Qanun-
vericilik Toplusu, 2019, № 12, maddə 2052) 
ilə təsdiq edilmiş “Hakimlərə məzuniyyət haq-
qının hesablanması Qaydası”nın 3.2.3-cü və 
3.2.4-cü yarımbəndləri ləğv edilsin.

2. “Hakimlərə müalicə olunmaq üçün 
pul təminatının verilməsi Qaydasının təsdiq 
edilməsi barədə” Azərbaycan Respublika-
sı Nazirlər Kabinetinin 2001-ci il 27 avqust 
tarixli 142 nömrəli Qərarı (Azərbaycan Res-
publikasının Qanunvericilik Toplusu, 2001, 
№ 8, maddə 565; 2002, № 10, maddə 635; 
2005, № 5, maddə 455; 2006, № 3, maddə 
303; 2017, № 5, maddə 997) ləğv edilsin.

Əli ƏSƏDOV
Azərbaycan Respublikasının 

Baş naziri

Azərbaycan Respublikası Nazirlər Kabinetinin Qərarı
№  405  					     Bakı şəhəri, 3 noyabr 2022-ci il

“Azərbaycan Respublikası Rəqəmsal 
İnkişaf və Nəqliyyat Nazirliyinin kollegi-
yasının tərkibi haqqında” Azərbaycan 
Respublikası Nazirlər Kabinetinin 2018-ci 
il 11 oktyabr tarixli 435 nömrəli Qərarında 
dəyişiklik edilməsi barədə 

Azərbaycan Respublikası Prezidenti-
nin 2018-ci il 12 yanvar tarixli 1785 nömrəli 
Fərmanı ilə təsdiq edilmiş “Azərbaycan Res-
publikasının Rəqəmsal İnkişaf və Nəqliyyat 
Nazirliyi haqqında Əsasnamə”nin 5.9-cu 
bəndinə uyğun olaraq Azərbaycan Respub-
likasının Nazirlər Kabineti qərara alır:

“Azərbaycan Respublikası Rəqəmsal İn-
kişaf və Nəqliyyat Nazirliyinin kollegiyasının 
tərkibi haqqında” Azərbaycan Respublikası 
Nazirlər Kabinetinin 2018-ci il 11 oktyabr ta-
rixli 435 nömrəli Qərarının (Azərbaycan Res-
publikasının Qanunvericilik Toplusu, 2018, 
№ 10, maddə 2150; 2022, № 4, maddə 388; 
Azərbaycan Respublikası Nazirlər Kabine-
tinin 2022-ci il 12 avqust tarixli 299 nömrəli 
Qərarı) 1-ci hissəsi aşağıdakı redaksiyada 
verilsin:

“1.  Azərbaycan Respublikası Rəqəmsal 
İnkişaf və Nəqliyyat Nazirliyinin kollegiyası-
nın 12 nəfərdən ibarət aşağıdakı yeni tərkibi 
təsdiq edilsin:

 

Kollegiyanın sədri

Azərbaycan Respublikasının rəqəmsal 
inkişaf və nəqliyyat naziri

Kollegiyanın üzvləri:

Azərbaycan Respublikası rəqəmsal inki-
şaf və nəqliyyat nazirinin müavinləri

Naxçıvan Muxtar Respublikasının rabitə 
və yeni texnologiyalar naziri

Azərbaycan Respublikasının Rəqəmsal 
İnkişaf və Nəqliyyat Nazirliyi yanında Dövlət 
Mülki Aviasiya Agentliyinin direktoru

Azərbaycan Respublikası Rəqəmsal İn-
kişaf və Nəqliyyat Nazirliyinin tabeliyində 
Dövlət Dəniz və Liman Agentliyinin İdarə 
Heyətinin sədri

Azərbaycan Respublikası Rəqəmsal İn-
kişaf və Nəqliyyat Nazirliyinin tabeliyində 
Azərbaycan Respublikası Kosmik Agentliyi-
nin (Azərkosmos) İdarə Heyətinin sədri

Azərbaycan Respublikası Rəqəmsal İnki-
şaf və Nəqliyyat Nazirliyi Aparatının rəhbəri 

Naxçıvan Muxtar Respublikası Dövlət 
Nəqliyyat Xidmətinin direktoru.”.

                                                                                        
Əli ƏSƏDOV

Azərbaycan Respublikasının 
Baş naziri

ərarı
№  406  					     Bakı şəhəri, 4 noyabr 2022-ci il

Torpağın dövlət ehtiyacları üçün alın-
ması barədə

“Torpaqların dövlət ehtiyacları üçün 
alınması haqqında” Azərbaycan Respubli-
kası Qanununun tətbiqi ilə əlaqədar əlavə 
tədbirlər barədə” Azərbaycan Respublikası 
Prezidentinin 2011-ci il 15 fevral tarixli 382 
nömrəli Fərmanının 1.1-1-ci yarımbəndinə 
əsasən, Azərbaycan Respublikası İqtisadiy-
yat Nazirliyinin Azərbaycan Respublikasının 
Ədliyyə Nazirliyi və Azərbaycan Respubli-
kasının Maliyyə Nazirliyi ilə razılaşdırılmış 
təklifini nəzərə alaraq Azərbaycan Respubli-
kasının Nazirlər Kabineti qərara alır:

1. “Torpaqların dövlət ehtiyacları üçün 
alınması haqqında” Azərbaycan Respubli-
kası Qanununun tələblərinə uyğun olaraq 
torpaqların dövlət ehtiyacları üçün alınma-
sı işlərinin yekunlaşdığını nəzərə alaraq, 
“Ələt azad iqtisadi zonasının yaradılması və 
fəaliyyətinin təşkili haqqında” Azərbaycan 
Respublikası Prezidentinin 2020-ci il 22 

may tarixli 1032 nömrəli Fərmanının 3-cü 
hissəsinə əsasən, Bakı şəhəri, Qaradağ 
rayonunun inzibati ərazisində Ələt azad iq-
tisadi zonasının ərazisi qismində müəyyən 
edilmiş torpaq sahəsinin hüdudları daxilində 
yerləşən xüsusi mülkiyyətdə olan 9,9185 
hektar torpaq sahəsi dövlət ehtiyacları üçün 
alınsın (yerquruluşu planı əlavə olunur).

2. Azərbaycan Respublikasının İqtisadiy-
yat Nazirliyi bu Qərarın 1-ci hissəsində qeyd 
edilən dövlət ehtiyacları üçün alınan torpaq 
sahəsi ilə birlikdə Ələt azad iqtisadi zona-
sının ərazisi qismində müəyyən edilmiş tor-
paqların hüdudları daxilində yerləşən dövlət 
mülkiyyətinə aid torpaq sahələrinin Ələt azad 
iqtisadi zonasının səlahiyyətli qurumuna 
birdəfəlik, əvəzsiz və daimi istifadə hüqu-
qu ilə verilməsi barədə təkliflərini müvafiq 
yerquruluşu planları ilə birlikdə Azərbaycan 
Respublikasının Nazirlər Kabinetinə təqdim 
etsin.                                                                                        

Əli ƏSƏDOV
Azərbaycan Respublikasının 

Baş naziri

Azərbaycan Respublikası Nazirlər Kabinetinin Qərarı

“Qaz paylayıcıları tərəfindən 
qaz təchizatının ümumi şərtlərini 
təyin edən Qaydaların təsdiq 
edilməsi haqqında” Azərbaycan 
Respublikası  Nazirlər  Kabinetinin  
1999-cu il 31 may tarixli 87 nömrəli 
Qərarında dəyişiklik edilməsi 
barədə

“Qaz təchizatı haqqında” 
Azərbaycan Respublikasının Qanu-
nunda dəyişiklik edilməsi barədə” 
Azərbaycan Respublikasının           
2022-ci il 25 fevral tarixli 486-VIQD 
nömrəli Qanununun tətbiqi və “Qaz 
təchizatı haqqında” Azərbaycan Res-
publikası Qanununun tətbiq edilməsi 
barədə” Azərbaycan Respublika-
sı Prezidentinin 1998-ci il 28 sent-
yabr tarixli 773 nömrəli Fərmanında 
dəyişiklik edilməsi haqqında” 
Azərbaycan Respublikası Preziden-
tinin 2022-ci il 8 aprel tarixli 1658 
nömrəli Fərmanının icrasını təmin 
etmək məqsədilə Azərbaycan Res-
publikasının Nazirlər Kabineti qərara 
alır:

Azərbaycan Respublikası Nazirlər 
Kabinetinin 1999-cu il 31 may ta-
rixli 87 nömrəli Qərarı (Azərbaycan 
Respublikasının Qanunvericilik Top-
lusu, 1999, № 5, maddə 336; 2006,  
№ 9, maddə 822; 2008, № 5, maddə 
432; 2010, № 1, maddə 49; 2016, 
№ 4, maddələr 771, 832; 2018,  
№ 8, maddə 1817; 2021, № 9, maddə 
1084) ilə təsdiq edilmiş “Qaz paylayı-
cıları tərəfindən qaz təchizatının ümu-
mi şərtlərini təyin edən Qaydalar”da 
aşağıdakı dəyişikliklər edilsin:

1. 1.1-ci bənddə “qaz paylayıcıla-
rı” sözləri “Azərbaycan Respublikası 
Dövlət Neft Şirkətinin “Azəriqaz” İs-
tehsalat Birliyi və Naxçıvan Muxtar 
Respublikasının ərazisində Naxçıvan 
Muxtar Respublikasının Qaz İstismar 
Xidməti (bundan sonra – qaz paylayı-
cısı)” sözləri ilə əvəz edilsin.

2. 1.2-ci bənddə “paylayıcıları” 
sözü “paylayıcısı” sözü ilə əvəz edil-
sin.

3. 3.3-1-ci bənd aşağıdakı redak-
siyada verilsin:

“3.3-1. İstehlakçılar qaz paylayıcı-
sı tərəfindən “Qaz təchizatı haqqında” 
Azərbaycan Respublikası Qanunu-
nun 6-2-ci maddəsinə uyğun olaraq, 
ildə bir dəfə (hər il noyabrın 1-dək) 
istehlakçının qaz qurğularının və qaz 
xətlərinin, tüstü bacalarının, habelə 
havalandırma və havadəyişmə 
xətlərinin işçi vəziyyətdə olmasının 
və texniki təhlükəsizlik tələblərinə 
riayət olunması vəziyyətinin müəyyən 
edilməsi, o cümlədən nöqsan və 
(və ya) pozuntuların aşkar edilməsi 
məqsədilə müayinə (bundan sonra – 
müayinə) keçirilməsinə imkan yarat-
malıdırlar.”.

4. 3.3-2-ci bənddə “sənaye qaz 
qurğularına” sözləri “qaz qurğularının 
müayinəsi və onlara nəzarət” sözləri 
ilə, “texniki bахış” sözləri “həyata” 
sözü ilə əvəz edilsin.

5. 3.6-cı bənddə “sayğacdan 
kənar paylayıcı şəbəkəyə qanunsuz 
qoşulma (qaz paylayıcısının razılığı 
olmadan paylayıcı şəbəkəyə qoşul-
ma)” sözləri “qaz paylayıcısının razı-
lığı olmadan qaz paylayıcı şəbəkəyə 

sayğacdan kənar qoşulma” sözləri ilə 
əvəz edilsin.

6. 4.1.5-1-ci və 4.1.5-2-ci 
yarımbəndlər aşağıdakı redaksiyada 
verilsin:

“4.1.5-1. istehlakçı qaz paylayı-
cısının işçilərini müayinə keçirilməsi 
üçün onun mülkiyyətində və ya 
istifadəsində olan tikinti obyektinə 
daxil olmasına maneə törətdikdə və 
ya müayinənin keçirilməsinə şərait 
yaratmadıqda; 

4.1.5-2. istehlakçı qaz payla-
yıcısının işçiləri tərəfindən tərtib 
edilmiş müayinə aktında qeyd olun-
muş nöqsan və (və ya) pozuntula-
rın aradan qaldırılması üçün “Qaz 
təchizatı haqqında” Azərbaycan 
Respublikası Qanununun 6-2-ci və 
6-3-cü maddələrinin tələblərini yerinə 
yetirmədikdə;”.

7. 4.1-1-ci bəndə aşağıdakı 
məzmunda ikinci abzas əlavə edilsin: 

“Qazın verilməsinin dayandırıl-
masına səbəb olmuş hallar aradan 
qaldırıldıqdan və qaz paylayıcısı 
tərəfindən istehlakçının iştirakı ilə 
aktla rəsmiləşdirildikdən sonra 1 
(bir) gün müddətində qazın verilməsi 
bərpa edilməli və aktın bir nüsxəsi is-
tehlakçıya təqdim edilməlidir.”.

8. 5.1-ci bənd üzrə:
8.1. ikinci abzas aşağıdakı redak-

siyada verilsin:
“Qaz təchizatı haqqında” 

Azərbaycan Respublikası Qanu-
nunun 13-cü maddəsinin 8-1-ci 
hissəsində nəzərdə tutulmuş hallar 
istisna olmaqla, qaz paylayıcısı is-
tehlakçıya verdiyi qazın dəyərini qaz 

sayğacının göstəricilərinə əsasən 
hər ay üzrə hesablamalı və növbəti 
ayın 10-dək istehlakçıya bu barədə 
məlumat (hesab) təqdim etməlidir 
(göndərməlidir). “Smart-kart” tipli qaz 
sayğacı olan istehlakçıya istifadə et-
diyi qazın dəyəri haqqında hesabın 
qaz paylayıcısı tərəfindən təqdim 
edilməsi (göndərilməsi) tələb olun-
mur. İstehlakçının istehlak etdiyi qa-
zın dəyəri tam ödənildikdən sonra, 
qaz paylayıcısı tərəfindən yol verilmiş 
səhvə görə düzgün hesablanmamış 
qazın dəyərinin istehlakçı tərəfindən 
ödənilməsi tələb edilə bilməz.”;

8.2. üçüncü abzasın birinci 
cümləsi aşağıdakı redaksiyada veril-
sin:

“Məişət qaz qurğularını istifadə 
edən məişət abonentləri üçün qaz 
sayğacı qaz paylayıcısının vəsaiti 
hesabına, digər istehlakçılar üçün 
isə qaz sayğacı istehlakçının vəsaiti 
hesabına təchiz edilir, quraşdırılır və 
dəyişdirilir.”.

9. 6-cı hissənin mətni aşağıdakı 
redaksiyada verilsin: 

“6.1. Bu Qaydaların tələblərini po-
zan şəxslər Azərbaycan Respublika-
sının Mülki Məcəlləsində, Azərbaycan 
Respublikasının İnzibati Xətalar 
Məcəlləsində və Azərbaycan Res-
publikasının Cinayət Məcəlləsində 
nəzərdə tutulmuş hallarda məsuliyyət 
daşıyırlar.”. 

                                                                                  

Əli ƏSƏDOV
Azərbaycan Respublikasının 

Baş naziri

Azərbaycan Respublikası Nazirlər Kabinetinin Qərarı

Azərbaycan  Respublikası  Nazirlər Kabinetinin 2017-ci il 17 noyabr 
tarixli 500 nömrəli Qərarı ilə təsdiq edilmiş “Azərbaycan Respublikasının 
xarici iqtisadi fəaliyyətin mal nomenklaturası, idxal gömrük rüsumları-
nın dərəcələri və  ixrac  gömrük  rüsumlarının dərəcələri”ndə dəyişiklik 
edilməsi barədə

Azərbaycan Respublikası Konstitusiyasının 119-cu maddəsinin səkkizinci 
abzasını rəhbər tutaraq, Azərbaycan Respublikasının Nazirlər Kabineti qərara 
alır:

1. Azərbaycan Respublikası Nazirlər Kabinetinin 2017-ci il        17 noyabr 
tarixli 500 nömrəli Qərarı (Azərbaycan Respublikasının Qanunvericilik Toplu-
su, 2017, № 11, maddə 2164; 2018, № 3, maddə 586, № 9, maddə 1904, № 
10, maddə 2169, № 11, maddə 2427; 2019, № 1, maddə 148, № 2, maddə 
332, № 4, maddələr 747, 748, 759, № 5, maddə 939, № 7, maddələr 1314, 
1323, № 8, maddə 1473, № 12, maddələr 2047, 2055, 2061; 2020, № 1, 
maddə 84, № 2, maddələr 185, 195, 219, № 3, maddələr 345, 375, № 4, 
maddə 488, № 8, maddə 1130, № 10, maddə 1267; 2021, № 1, maddə 94, № 
2, maddə 201, № 3, maddə 271, № 4, maddələr 392, 422, № 9, maddə 1053, 
№ 10, maddə 1172, № 12, maddələr 1516, 1519, 1536, 1541; 2022, № 1, 
maddə 83, № 3, maddələr 266, 280, № 4, maddə 396,  № 5, maddə 545, № 6, 
maddələr 669, 681; Azərbaycan Respublikası Nazirlər Kabinetinin 2022-ci il 23 
avqust tarixli 324 nömrəli və 27 sentyabr tarixli 372 nömrəli qərarları) ilə təsdiq 
edilmiş “Azərbaycan Respublikasının xarici iqtisadi fəaliyyətin mal nomenk-
laturası, idxal gömrük rüsumlarının dərəcələri və ixrac gömrük rüsumlarının 
dərəcələri”ndə aşağıdakı dəyişikliklər edilsin:

1.1.  3810 10 000 0 və 7229 20 000 0 alt yarımmövqelərinə aid sətirlərin 
“Tarif dərəcəsi (gömrük dəyərinə görə %-lə və ya ölçü vahidinə görə ABŞ 
dolları ilə)” sütununda “5” rəqəmi “5 (30.09.2027-ci il tarixinədək 0%)” sözləri 
ilə əvəz edilsin.

1.2.  5603 11 900 1, 5603 12 900 1, 5603 13 900 1, 6307 90 980.1 və 6307 
90 980 2 alt yarımmövqelərinə aid sətirlərin “Tarif dərəcəsi (gömrük dəyərinə 
görə %-lə və ya ölçü vahidinə görə ABŞ dolları ilə)” sütununda “31.12.2022-ci 
il” sözləri “31.12.2024-cü il” sözləri ilə əvəz edilsin.

1.3.  5603 12 100 0 və 5603 13 100 0 alt yarımmövqelərinə aid sətirlərin 
“Tarif dərəcəsi (gömrük dəyərinə görə %-lə və ya ölçü vahidinə görə ABŞ dol-
ları ilə)” sütunu aşağıdakı redaksiyada verilsin:

1.4. 9018 31 100, 9018 31 100 1, 9018 31 100 2, 9018 31 100 3, 9018 31 
100 4, 9018 31 100 5 və 9018 31 100 9 alt yarımmövqelərinə aid sətirlər aşa-
ğıdakı redaksiyada verilsin:

9018 31 100 – – – plastmasdan:    

9018 31 100 1 – – – – insulin üçün nəzərdə 
tutulan və həcmi 1 millilitr (ml) və 
ya daha az olan

əd 0

9018 31 100 2 – – – – həcmi 2 millilitr və ya daha 
az olan

əd 0
(31.12.2024-cü il 
tarixinədək         1 

ədədi üçün 0,02 ABŞ 
dolları)

9018 31 100 3 – – – – həcmi 2 millilitrdən çox, 
lakin 5 millilitrdən çox olmayan

əd 0
(31.12.2024-cü il 

tarixinədək          1 
ədədi üçün 0,025 ABŞ 

dolları)
9018 31 100 4 – – – – həcmi 5 millilitrdən çox, 

lakin 10 millilitrdən çox olmayan
əd 0

(31.12.2024-cü il 
tarixinədək         1 

ədədi üçün 0,03 ABŞ 
dolları)

9018 31 100 5 – – – – həcmi 10 millilitrdən çox, 
lakin 20 millilitrdən çox olmayan

əd 0
(31.12.2024-cü il 

tarixinədək          1 
ədədi üçün 0,04 ABŞ 

dolları)

9018 31 100 9 – – – – digərləri əd 0
(31.12.2024-cü il 

tarixinədək           1 
ədədi üçün 0,04 ABŞ 

dolları)
    
2. Bu Qərar dərc edildiyi gündən 30 (otuz) gün sonra qüvvəyə minir.

Əli ƏSƏDOV
Azərbaycan Respublikasının Baş naziri

15
(31.12.2024-cü il 
tarixinədək 0%)

Dövlət büdcəsi haqqında qanun layihəsi  
komitələrin birgə iclasında müzakirə olundu

Dünən  Milli Məclisin İctimai birliklər və dini qurumlar, Elm və təhsil, Ailə, 
qadın və uşaq məsələləri, Səhiyyə, Mədəniyyət komitələrinin birgə iclasında 
“Azərbaycan Respublikasının 2023-cü il dövlət büdcəsi haqqında” qanun 
layihəsi birinci oxunuşda müzakirə olundu.  Milli Məclis sədrinin müavini, 
İctimai birliklər və dini qurumlar komitəsinin sədri Fəzail İbrahimli Prezident 
İlham Əliyevin təşəbbüsü və bilavasitə rəhbərliyi ilə reallaşdırılan ardıcıl 
islahatlar nəticəsində Azərbaycanın dövlət və cəmiyyət həyatında əldə olunan 
nailiyyətlərdən söz açdı.  O, dövlət büdcəsini ölkənin inkişaf proseslərinin 
davamlılığının təmin olunmasında, qarşıda duran strateji hədəflərə çatmaqda 
böyük əhəmiyyət daşıdığını vurğuladı.

Azərbaycanın dövlət büdcəsinin 
ildən-ilə artmasını müsbət hal kimi 
qiymətləndirən Fəzail İbrahimli 
müzakirəyə təqdim olunan 2023-cü 
ilin dövlət büdcəsi layihəsini dövlətin 
artan qüdrətinin göstəricisi kimi  
dəyərləndirdi.

Sonra maliyyə naziri Samir Şərifov 
“Azərbaycan Respublikasının 2023-
cü il dövlət büdcəsi haqqında” Qanun 
layihəsi barədə ətraflı məlumat verdi. 
Qeyd etdi ki, 2023- cü ilin dövlət büdcəsi, 
həmçinin Dövlət Sosial Müdafiə Fon-

dunun və İşsizlikdən Sığorta Fondu-
nun büdcələri, büdcə zərfinə daxil olan 
digər qanunverici aktlar və sənədlər 
qanunvericiliyin tələblərinə müvafiq 
olaraq Milli Məclisə təqdim olunub. 
Nazir bildirdi ki, təqdim olunmuş dövlət 
və icmal büdcələrinin layihələri ölkə 
Prezidentinin sərəncamları ilə təsdiq 
edilmiş “Azərbaycan-2030: sosial-iq-
tisadi inkişafa dair Milli Prioritetlər”də, 
“Azərbaycan Respublikasının 2022–
2026-cı illərdə sosial-iqtisadi inkişaf 
Strategiyası”nda qarşıya qoyulan 

hədəflərə uyğun hazırlanıb.
Maliyyə naziri bildirdi ki, 2023-cü 

ilin büdcə layihəsi orta müddətli dövrdə 
makroiqtisadi və fiskal sabitliyin təmin 
edilməsi, büdcənin neft gəlirlərindən 
asılılığının mərhələlərlə aradan qaldı-
rılması, borc intizamının təmin olunma-
sı kimi qarşıya qoyulan hədəflərə adek-
vatdır və gələn ilin büdcəsində ölkənin 
müdafiə qabiliyyətinin artırılması, Qa-
rabağ və Şərqi Zəngəzur rayonlarında 
bərpa-quruculuq işlərinin aparılması, 
işğaldan azad olunmuş ərazilərə “Bö-
yük Qayıdış”ın gerçəkləşdirilməsi kimi 
strateji çağırışlar, həmçinin dünyada 
gedən iqtisadi meyllər nəzərə alınıb.

Diqqətə çatdırıldı ki, 2023-cü ilin 
dövlət büdcəsi Prezident İlham Əliyev 
tərəfindən müəyyən edilmiş əsas inki-
şaf prioritetlərinin və dövlətin əsas funk-
siyalarının, o cümlədən, müdafiə və 
təhlükəsizlik, dövlət borcuna xidmət, sa-
hibkarlığın inkişafı, aztəminatlı əhalinin 
sosial müdafiəsi, elm, təhsil, səhiyyə, 
sosial təminat və digər sahələrdə 

xərclərin maliyyələşdirilməsini təmin 
edəcək.

Nazir dedi ki, 33 milyard 300 mil-
yon manat məbləğində nəzərdə tu-
tulan büdcə xərclərinin 24,2 faizi və 
yaxud 8 milyard 63 milyon manatı 
müdafiə və hüquq-mühafizə xərclərinə 
yönəldiləcək. Əsaslı xərclərin 3 milyard 
manatı işğaldan azad edilmiş ərazilərdə 
bərpa və yenidənqurma işlərinə, “Bö-
yük Qayıdış”ın təmin edilməsinə,  
infrastrukturun qurulmasına və digər 
tədbirlərə yönəldiləcək. Həmçinin so-
sialyönümlü xərclərə 2023-cü ildə 15 
milyard 219 milyon manat vəsaitin 
yönəldilməsi nəzərdə tutulub. Cari illə 
müqayisədə bu, 1 milyard 289 milyon 
manat və yaxud 9,3 faiz çoxdur.

Əhalinin sosial müdafiəsi və so-
sial təminat xərcləri üçün növbəti ilin 
büdcəsində 4 milyard 416 milyon ma-
nat vəsait proqnozlaşdırıldığı diqqətə 
çatdırıldı. Qeyd olundu ki, növbəti ildə 
yaşayış minimumu və ehtiyac meyarı-
nın məbləğləri də bərabərləşdiriləcək.

Maliyyə naziri təhsil, səhiyyə, tibbi sı-
ğorta, sahibkarlığın maliyyələşdirilməsi 
sahələrində, habelə sosial-mədəni 
təyinatlı obyektlərin və digər layihələrin 
maliyyə təminatı üçün ayrılan vəsaitlər, 
o cümlədən uşaqların müdafiəsi, elm, 
təhsil və mədəniyyət sahələrində ar-
tırılan xərclər barədə ətraflı məlumat 
verdi. Bildirdi ki, 2023-cü ildə səhiyyə 
xərcləri üçün cari illə müqayisədə 198 
milyon manat və yaxud 11,6 faiz çox 
vəsait ayrılacaq. Bununla da səhiyyə 
xərclərimiz 1 milyard 906 milyon manat 
təşkil edəcək. Növbəti ildə mədəniyyət 
və incəsənət xərcləri üçün 227 milyon 

manat vəsait nəzərdə tutulub ki, bu da 
cari ilə nisbətən 7 milyon manat və ya-
xud 3,2 faiz çoxdur.

İclasda deputatlar və digər rəsmi 
şəxslər  qanun layihəsi barədə  öz 
fikirlərini bildirdilər.

Müzakirələrin sonunda deputatlar 
“Azərbaycan Respublikasının 2023-
cü il dövlət büdcəsi haqqında” Qa-
nun layihəsini birinci oxunuşda Milli 
Məclisin plenar iclasına tövsiyə etdilər.

Əliqismət BƏDƏLOV, 
“Xalq qəzeti”

